
REPUBLIKA E SHQIPËRISË
KOMISIONI QENDROR I ZGJEDHJEVE

________________________________________________________________
V E N D I M

PËR MIRATIMIN E NGRITJES TË ZONAVE TË ADMINISTRIMIT ZGJEDHOR PËR ZGJEDHJET PËR KUVENDIN 2017
Komisioni Qendror i Zgjedhjeve, në mbledhjen e tij të datës 02.12.2016, me pjesëmarrjen e:

shqyrtoi çështjen me:

OBJEKTI:
                                     Miratimi i krijimit të zonave të admnistrimit zgjedhorë për
                                                      Zgjedhjet për Kuvend 2017.
BAZA LIGJORE:


     Neni 21, pika 1 dhe 4, neni 23, pika 1, gërma a, neni 27 dhe 
                                                      neni 180 i Kodi Zgjedhor, i ndryshuar.
KQZ pasi shqyrtoi dokumentacionin e paraqitur dhe dëgjoi diskutimet e përfaqësuesve të partive politike

VËREN

Në bazë të Kodit Zgjedhor, neni 27, pika 5, “Zonat e Administrimit Zgjedhor miratohen nga KQZ-ja jo më vonë se 9 muaj para përfundimit të mandatit të Kuvendit, mbi bazën e numrit të shtetasve me të drejtë vote në datën e fundit të periudhës zgjedhore për caktimin e zgjedhjeve, sipas të dhënave të Drejtorisë së Përgjithshme të Gjendjes Civile. Jo më vonë se 10 muaj para mbarimit të mandatit të Kuvendit, Drejtoria e Përgjithshme e Gjendjes Civile i dërgon të dhënat KQZ-së, të ndara sipas njësive të qeverisjes vendore”. Këto të dhëna kanë ardhur në KQZ me shkresën e Drejtorisë së Përgjithshme të Gjëndjes Civile  Nr.8116/1 Prot., datë 25.11.2016.
Për zgjedhjet për organet e qeverisjes vendore të vitit 2015, në bazë të Kodit Zgjedhor, neni 180, ZAZ-të u miratuan nga Kuvendi, sipas Aneksit 1 të këtij Kodi. 
Neni 27 i Kodit Zgjedhor përcakton kriteret ligjore për ngritjen e Zonave të Administrimit Zgjedhor. Sipas kësaj dispozite, juridiksioni territorial i ZAZ-ve si rregull është i njëjtë me territorin e administrativ të bashkisë, sipas ligjit që rregullon organizimin administrativ-territorial të Republikës së Shqipërisë. Bashkitë që kanë më shumë se 80 mijë shtetas me të drejtë vote ndahen nga KQZ-ja në më shumë se sa një ZAZ, sipas kritereve të përcaktuara në nenin 27, pika 2 të Kodit Zgjedhor . 
Nga verifikimi i të dhënave në shkresën e Drejtorisë së Përgjithshme të Gjendjes Civile për numrin e shtetasve me të drejtë vote në datën 25 qershor 2017, dhe kritereve për ngritjen e ZAZ-ve të përcaktuara në nenin 27, pika 2  të Kodit Zgjedhor, rezulton se ZAZ e miratuar në Aneksin 1 të Kodit Zgjedhor, janë në përputhje të plotë më këto kritere dhe nuk lind nevoja për ndryshimin e tyre. 
Në këto kushte KQZ, duhet të miratojë Zonat e Administrimit Zgjedhor që do të ngrihen dhe do të funksionojnë për Zgjedhjet për Kuvendin të vitit 2017, sipas Aneksit 1 të miratuar nga Kuvendi i Shqipërisë për Zgjedhjet për Organet e Qeversijes Vendore të vitit 2015.  

PËR KËTO ARSYE:

Komisioni Qendror i Zgjedhjeve, bazuar në nenin 21, pika 1 dhe 4, nenin 23, pika 1, gërma a, nenin 27 dhe neni 180 të ligjit Nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar, 
V E N D O S I :
Të miratojë ngritjen e 90 (nëntëdhjetë) Zonave të Administrimit Zgjedhor për Zgjedhjet për Kuvendin 2017, sipas lidhjes bashkëlidhur këtij vendimi.
Ky vendim hyn në fuqi menjëherë.

Kundër këtij vendimi mund të bëhet ankim në Kolegjin Zgjedhor brenda 5 ditëve nga shpallja e tij.

